
           Аннотация: В статье приведены  результаты лабораторно-полевых 

испытаний опушенных семян, дражированных  водным раствором 

минеральных удобрений и микроэлементных композиций, для 

подтверждения достоверности результатов, полученных в теоретических 

исследованиях. 

 Маълумки, Республикамизнинг тупроқ-иқлим шароитидан келиб 

чиқиб, пахта майдонларининг асосий қисмига табиий ҳимоя воситаси 

бўлган тукли уруғлик чигитлар экилади[1,2,3,4,5,6,7]. Шуни ҳисобга олиб, 

биз тукли чигитларни табиий ҳимоя воситасини сақлаб қолган ҳолда 

сочилувчанлигини ошириш учун уларни минерал ўғитлар ва 

микроэлементли композицияларни сувдаги эритмаси  билан қобиқлашни 

тавсия этдик[8,9,10,11,12,13,14,15]. 

Ўтказилган назарий тадқиқотлар ва экспериментал тажрибалар тукли 

чигитларни минерал ўғитлар ва микроэлементли композицияларни сувдаги 

эритмаси билан  қобиқлаб, донадор ва юқори сочилувчанликка эга бўлган 

ҳамда физик-механик хоссалари бир-бирига яқин уруғлик чигитлар олиш 

мумкинлигини кўрсатди[16,17,18,19,20,21,22]. Назарий тадқиқотлар ва 

экспериментал тажрибаларда олинган натижаларнинг тўғрилигини 

тасдиқлаш учун минерал ўғитлар ва микроэлементли композицияларни 

сувдаги эритмаси  билан қобиқланган тукли чигитлар лаборатория-дала 

шароитида синаб кўрилди[23,24,Ю25,26,27]. 

 1-жадвалда минерал ўғитлар ва микроэлементли композицияларни 

сувдаги эритмаси  билан қобиқланган тукли чигитларни лаборатория-дала 

шароитида синаш натижалари келтирилган. 

1-жадвал 

Минерал ўғитлар ва микроэлементли композицияларни сувдаги эритмаси 

билан қобиқланган тукли чигитларни лаборатория-дала шароитида синаш 

натижалари 

 

Т/р Кўрсаткичлар номи 

Анъанавий 

усулда 

тайёрланган 

тукли чигит 

Қобиқланган 

тукли чигит 

1. 1000 дона чигит массаси, г 116,0 125,0 

2. Унувчанлик энергияси, % 96,0 97,0 

3.  Лабораториядаги унувчанлиги, % 97,0 97,0 

4.  Унувчанлик динамикаси, %: 

29.04.07 йил 

01.05.07 йил 

03.05.07 йил 

 

26,5 

48,7 

51,3 

 

26,7 

56,0 

92,1 

5. Дала шароитидаги унувчанлиги, % 54,1 69,5 

6. Ўсиб-ривожланиши (10.08.07 йил): 

- ғўза баландлиги, см 

- ҳосил шохлари, дона 

- кўсак сони, дона 

94,7 

12,7 

9,3 

 

96,5 

13,2 

9,6 

7. Кўчат сони, минг·туп/га 75,6 84,3 

8. Ҳосилдорлик, ц/га: 

1-терим 

2-терим 

Жами 

 

30,1 

9,1 

39,2 

 

35,2 

7,3 

42,5 

9. Фарқи ц/га - +3,3 

 

Жадвалда келтирилган натижалардан кўриниб турибдики, тукли 

чигитлар минерал ўғитлар ва микроэлементли композицияларни сувдаги 

эритмаси  билан қобиқланганда 1000 донасини массаси назоратга нисбатан 

9,0 граммга кўпайиб, унувчанлик энергияси ва лаборатория шароитидаги 

унувчанлигида сезиларли даражада фарқ кузатилмади. 

 Дала шароитида униб чиқиш динамикасида ҳам дастлабки кундаги 

кузатувда унча катта фарқ сезилмади. Аммо кейинги кузатувда минерал 

ўғитлар ва микроэлементли композицияларни сувдаги эритмаси билан 

қобиқланган тукли чигитларни униш динамикаси тезлашиб, назоратга 

нисбатан 01.05.07 да 7,3 % га, 03.05.07 да эса 10,8 % га юқори бўлди. 

Натижада, қобиқланган тукли чигитларнинг дала шароитидаги 

унувчанлиги назоратга нисбатан 15,4 % га кўп бўлди. Демак, тукли 

чигитларни минерал ўғитлар ва микроэлементли композицияларни сувдаги 

эритмаси билан қобиқлаб, анъанавий усулда тайёрланган тукли чигитларга 

нисбатан лаборатория шароитидаги унувчанлиги кам бўлмаган, дала 

шароитидаги унувчанлиги эса ундан юқори бўлган уруғлик чигитлар олиш 

мумкин. 

 Тукли чигитларни минерал ўғитлар ва микроэлементли 

композицияларни сувдаги эритмаси  билан қобиқлаш уларнинг нафақат 

дала шароитидаги унувчанлигига, балки ғўзаларнинг ўсиб-ривожланишига 

ҳам ижобий таъсир кўрсатди. Ғўза ниҳоллари тез ўсиб-ривожланиб, терим 

олдидан кўчатлар яхши сақланиб қолди ва ҳосилдорлик назоратда 39,2 

ц/гани ташкил этган бўлса, қобиқланган вариантда 42,5 ц/гани ташкил 

этиб, анъанавий усулда тайёрланган чигитга нисбатан 3,3 ц/га кўп бўлди. 

Яна шуни таъкидлаш керакки, ҳосилдорликни бундай ошиши, асосан энг 

кимматбаҳо ҳисобланган биринчи терим эвазига олинди. 

 Жадвалда келтирилган натижаларнинг таҳлилига асосланиб шундай 

хулосага келиш мумкинки, тукли чигитларни минерал ўғитлар ва 

микроэлементли композицияларни сувдаги эритмаси  билан қобиқлаш 

уларнинг сочилувчанлигини ошириш билан бирга, тукли чигитлар минерал 

ўғитлар ва микроэлементли композицияларни сувдаги эритмаси билан 

қобиқлаб экилганда, уруғлик сарфи 1,5-2,0 мартага камайиб, ҳар хил 

касалликларга қарши кимёвий дорилар билан ишлов беришга барҳам 

берилади ва яганалаш учун сарфланадиган ортиқча 35-40 киши·соат/га қўл 

меҳнати бартараф этилиб, ниҳоллар бир текис ва равон униб чиқади ҳамда 

ўсиб ривожланиши тезлашиб, ҳосил 7-10 кун эрта пишиб етилади. 

Натижада,  ҳосилдорлик энг қимматбаҳо ҳисобланган биринчи терим 

эвазига ўртача 3,6 ц/га кўпайиб, олинадиган толаларнинг сифат 

кўрсаткичлари яхшиланади. Бундан ташқари, кимёвий дорилар 

ишлатилмаганлиги учун, ишчиларнинг иш шароити ва атроф-муҳитдаги 

экологик вазият яхшиланиб, табиат асралади. 

